
An Craos-Deaṁan.



“Tuigim ṫú,” arsa’n ríġ.  “"A ṡeana ċroiċ ṡúig is
ċugat-sa san".  Bíon, a rascail, agus deaṁan piseóg
agus diablaideaċta istiġ i nduine.  Is mairg go
mbéaḋ aon deiġleail aige le d’ leiṫéid.  Sgrios leat
féin as mo raḋarc le h-eagla go mbainfinn an ceann
díot agus go mb’ ḟéidir, mar a deirir, ná féadfainn é
ċur ṫar n-ais ort, pé ’cu ḃéaḋ do ṫoil ag caḃruġaḋ
liom ċuige nó ná béaḋ.  Sgrios!"

Ní baoġal ná gur sgrios sé ċóṁ tapaiḋ agus a ḃí
’n-a ċosaiḃ é ḃreiṫ ċun siúḃail.

